
1 Framlegg til ny omrekningstabell for International 
Baccalaureate (IB) 

Innleiing 

HK-dir lagar i samband med opptak til høgare utdanning omrekningstabellar for 
utdanningsløp som har andre karakterskalaer enn det norske systemet. Dette 
sikrar at alle søkjarar kan vurderast på ein transparent og føreseieleg måte i 
opptaket. Eit viktig prinsipp i dette arbeidet er at alle omrekningstabellar blir 
utarbeidde etter statistiske metodar for å sikre likebehandling. HK-dir lagar 
derfor omrekningstabellar baserte på karakterstatistikk, slik det er omtalt i § 5-6 
«Omrekning frå utanlandske til norske karakterar» i forskrift 11. september 2025 nr. 
1850 om opptak til høgare utdanning og tilhøyrande vedlegg II. 

I 2010 blei det teke inn i § 7-6 i opptaksforskrifta (6. januar 2017 nr. 13) at 
Kunnskapsdepartementet gav Samordna opptak i oppdrag å lage 
omrekningstabellar for utanlandske karakterskalaer i vidaregåande opplæring. 
Tabellane for IB og fransk baccalauréat blei unnatekne frå dette oppdraget, men 
i 2020 blei det teke inn i forskrifta at Samordna opptak «kan fastsetje 
omrekningstabellar for søkjarar med International Baccalaureate, fransk 
baccalauréat eller anna vidaregåande opplæring frå utlandet». 

På denne bakgrunnen har HK-dir laga ein omrekningstabell for IB basert på 
offisiell karakterstatistikk. Tabellen som er lagd ved her, er laga med oppdaterte 
tal frå åra 2016-2025. 

Tabell basert på karakterstatistikk for alle karakterar 

IB-systemet har mange krav for å få diplom, og eitt av dei er at kandidatane må 
ha minst 24 IB Total Points på ein skala som går opp til 45. I Noreg kan søkjar, 
under visse føresetnader, få generell studiekompetanse med ein IB-poengsum 
frå 20 og oppover. Omrekningstabellen HK-dir laga i 2022, var ikkje laga med 
bruk av karakterstatistikk for IB-poenga 20–23. I staden laga vi ei lineær 
omrekning for desse intervalla. Denne omrekninga er ført opp som «2022-
versjon» i tabellen på neste side. 

HK-dir har no laga ein omrekningstabell for IB ved å nytte karakterstatistikk for 
alle Total Points frå 20 til 45 og samanlikna dette med elevar i Noreg som får 
vitnemål. Her vel vi altså å samanlikne IB-elevar med poenga 20–23 med norske 
elevar som har vitnemål, sjølv om desse IB-elevane ikkje får diplom frå IB-
systemet. Årsaka er at desse elevane òg kan få generell studiekompetanse i 
Noreg. Denne omrekninga står i tabellen nedanfor som «2026a-versjon». 
 
Både 2022- og 2026a-versjonane er laga ved å samanlikne IB-statistikk med 
statistikk frå vitnemål frå utdanningsprogrammet studiespesialisering i Noreg. 
Tabellane er laga med global IB-statistikk frå dei siste ti åra. 

HK-dir meiner at det er mest tenleg å utarbeide éin felles omrekningstabell for 
alle IB-søkjarar ved å bruke global statistikk for IB. IB blir tilbydd over heile verda 
og skal vere den same kvalifikasjonen overalt. HK-dir har IB-søkjarar frå heile 
verda. Dersom ein berre bruker statistikk frå norske IB-skular, blir det statistiske 
utvalet langt mindre. Statistikken frå norske IB-skular som HK-dir har fått tilgang 
til, omfattar heller ikkje resultat frå IB-eksamenane i november (sokalla retake). 

HK-dir vil understreke at mange nordmenn tek IB rundt om i verda, og at mange 
med internasjonal bakgrunn går på IB-skular i Noreg. 
 
Vi har likevel laga ein tabell basert berre på norske IB-tal. Denne er merkt som 
«2026b-versjonen» i tabellen nedanfor. 
 

IB Total 
Points 

Gjeldande 
tabell 

2022-versjon 
(lineært for 
20–23) 

2026a-versjon 
(statistikk frå 20, 
globale tal) 

2026b-versjon 
(statistikk frå 20, 
norske tal) 

20 2,60 2,04 2,82 2,95 
21 2,80 2,26 3,04 3,16 

22 3,05 2,47 3,21 3,34 
23 3,30 2,69 3,36 3,50 

24 3,43 2,90 3,47 3,59 
25 3,57 3,16 3,58 3,70 

26 3,71 3,38 3,71 3,81 

27 3,86 3,56 3,84 3,92 
28 4,00 3,74 3,97 4,04 

29 4,14 3,90 4,11 4,16 
30 4,29 4,04 4,24 4,28 

31 4,43 4,20 4,36 4,40 
32 4,57 4,33 4,48 4,53 
33 4,71 4,47 4,62 4,64 

34 4,86 4,60 4,74 4,77 
35 5,00 4,74 4,86 4,89 

36 5,14 4,86 4,97 5,00 
37 5,29 4,97 5,10 5,13 
38 5,43 5,11 5,21 5,26 

39 5,57 5,24 5,32 5,38 
40 5,71 5,36 5,44 5,48 

41 5,86 5,46 5,55 5,60 
42 5,93 5,58 5,66 5,71 

43 6,00 5,71 5,78 5,82 

44 6,00 5,85 5,89 5,94 
45 6,00 6,00 6,00 6,00 

